
Varberg, 29. April Juli 1564.
Claus Fontein til Mogens Gyldenstjerne.
Om Forhandlinger med Borgerne i Varberg angaaende Betaling for Kosten til Krigsfolket og om
Plyndringstogter ind i Sverrig.

Mein willig dienst zuuornn. Gestrenger vnd ernuester, insonder gunstiger her vnd freunt, ich kan euch
vnangetzeigtt nichtt lassenn, das ich, so baltt wir herkommenn, denn amptmann Hans Holck zu mir
genommenn vnd mitt einem erbarnn rate vnd der gantzenn gemeine gehandeltt in gemutt vnd meinung
eine gute Ordnung mitt den Schotten vnd denn burgernn der kost halbenn zutreffenn vnd habenn ihnenn 3 &
fur eine maltzeitt vnd trinckenn vber tisch gebottenn. Es wollenn sich aber die burger nichtt weisenn lassenn
vnd seint so vnbillich, das es nichtt zuglaubenn; dartzu kompt alhier nichts zukaufe. Derhalbenn gelangett an
euch mein freuntlich bittenn, ir wollett solches ko. may. vndertheniglichenn antzeigenn vnd bitten, das sein
ko. may. dem ratt ernstlichenn wollenn beuehlenn lassenn, das sie sich an gleich vnd rechtt woltenn
genugenn s. 398lassenn; deßgleichenn dem amptmann, das er mit denn baurenn die vorschaffung tun wolte,
das sie herinner furenn vnd vmb einenn billichenn pfennig ihre war vorkaufenn woltenn. Jch habe die
rechnung gemachtt, es mos ein itzlicher alle monat iiij taler zubussenn etc. Es seint am negstenn
vorgangenn dornstag [27. Juli] zu nachtt 12 Schottenn auf die schwedische grentze gerittenn, dieselbe
besichtigett vnd denn andernn morgenn in die 24 stucke viehe vnd pferde mitt aus Schwedenn gebrachtt.
Morgenn nach dato wollenn wir mitt hulfe des Almechtigen mitt allenn Schottenn henaussenn fallenn vnd
diese 3 pfaffenn vnd die 2 etteleute heimsuchen, dan sie habenn grossen schadenn mitt brennenn vnd
mortlichem erschiessenn denn vnsern getann, der Almechtig vorleihe vns seine gnade dartzu etc., her
Torstel y Istorp, her Helle y Torstorp, her Birrj y Sutebu, her Juste Olefsenn 1) paa Orstein, Nels Ribbing paa
Schwenstorp etc. Was wir außrichtenn, wil ich euch mitt dem erstenn zuwissenn thunn vnd bin euch
sunstenn zudienenn willig. Datum Warberck denn 29 ten julij anno etc. lxiiij ten.

Ewer williger
Clawes Fontein.

(Bagpaa: Seglet, Udskriften og Mogens Gyldenstjernes Paaskrift:)

Dem gestrengenn vnd ernuestenn her Magnus Guldenstem ritternn vf Stierholm, konigliche maiestatt zu
Dennemarcken etc. stathalter, meinem insondern hern vnd gutem freunde.

Claus Tenne om Skotter.

